КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
“Депутатъяслы, меставывса асвеськӧдлан бӧрйӧм чина йӧзлы, кодъяс збыльмӧдӧны ассьыныс уджмогъяссӧ пыр подув вылын, да Коми Республикаын кар кытшъясын (муниципальнӧй районъясын) муниципальнӧй служба чинъясын уджалысь муниципальнӧй служащӧйяслы уджысь мынтысьӧм вылӧ Коми Республикаын рӧскод артмӧдан нормативъяс йылысь” Коми Республикаса Веськӧдлан котырлӧн 2014 во вӧльгым тӧлысь 10 лунся 439 №-а шуӧмӧ вежсьӧмъяс пыртӧм йылысь
Коми Республикаса Веськӧдлан котыр шуис:
1. Пыртны “Депутатъяслы, меставывса асвеськӧдлан бӧрйӧм чина йӧзлы, кодъяс збыльмӧдӧны ассьыныс уджмогъяссӧ пыр подув вылын, да Коми Республикаын кар кытшъясын (муниципальнӧй районъясын) муниципальнӧй служба чинъясын уджалысь муниципальнӧй служащӧйяслы уджысь мынтысьӧм вылӧ Коми Республикаын рӧскод артмӧдан нормативъяс йылысь” Коми Республикаса Веськӧдлан котырлӧн 2014 во вӧльгым тӧлысь 10 лунся 439 №-а шуӧмӧ татшӧм вежсьӧмъяс:
1)  депутатъяслы, меставывса асвеськӧдлан бӧрйӧм чина йӧзлы, кодъяс збыльмӧдӧны ассьыныс уджмогъяссӧ пыр подув вылын, да Коми Республикаын кар кытшъясын (муниципальнӧй районъясын) муниципальнӧй служба чинъясын уджалысь муниципальнӧй служащӧйяслы уджысь мынтысьӧм вылӧ рӧскод артмӧдан нормативъясын, кутшӧмъясӧс вынсьӧдӧма шуӧмӧн (2 №-а содтӧд):
пасйӧдсӧ гижны тадзи:

“* Пасйӧд:
депутатъяслы, меставывса асвеськӧдлан бӧрйӧм чина йӧзлы, кодъяс збыльмӧдӧны ассьыныс уджмогъяссӧ пыр подув вылын, да Коми Республикаын кар кытшъясын (муниципальнӧй районъясын) муниципальнӧй служба чинъясын уджалысь муниципальнӧй служащӧйяслы уджысь мынтысьӧм вылӧ рӧскод ыджда урчитігӧн оз артыштны кар кытшлӧн, муниципальнӧй районлӧн меставывса асвеськӧдлан органъясса муниципальнӧй служащӧйяслӧн уджысь мынтысьӧм вылӧ рӧскодсӧ, мый вӧчӧма сьӧмкудкостса трансфертъяс тшӧт весьтӧ, мый сетӧны меставывса сьӧмкудъяслы мукӧд тшупӧда сьӧмкудъясысь урчитӧм пӧрадок серти меставывса асвеськӧдлан органлы сетӧм уджмогъяс збыльмӧдӧм вылӧ.”;
2) депутатъяслы, меставывса асвеськӧдлан бӧрйӧм чина йӧзлы, кодъяс збыльмӧдӧны ассьыныс уджмогъяссӧ пыр подув вылын, да Коми Республикаын кар кытшъясын (муниципальнӧй районъясын) муниципальнӧй служба чинъясын уджалысь муниципальнӧй служащӧйяслы уджысь мынтысьӧм вылӧ рӧскод артмӧдан параметръясын, кутшӧмъясӧс вынсьӧдӧма шуӧмӧн (3 №-а содтӧд):
а) 1.1 пунктлӧн 2 пунктувса “в” пунктув гижны тадзи:
“в) премия – дас чина окладӧдз мындаын быдтӧлысся сьӧмӧн ошкӧм тӧд вылын кутӧмӧн, канму гусятор кутысь тӧдмӧгъясӧн уджалӧмысь сьӧм содтӧд (вӧдитчӧны кар кытшъяслӧн муниципальнӧй юкӧнъясса юралысьяс серти, кодъясӧс бӧрйисны тайӧ муниципальнӧй юкӧнъясса бӧрйӧм органъясӧн кандидатъяс лыдысь, кодъясӧс вӧзйӧ конкурсса комиссия конкурслӧн бӧртасъяс серти, да такӧд ӧттшӧтш веськӧдлӧны меставывса администрацияӧн (муниципальнӧй юкӧнса олӧмӧ пӧртысь да тшӧктысь орган).”;
б) 1.2 пунктса 2 пункт гижны тадзи:
“е” пунктулын “содтӧд;” кыв вежны “содтӧд.” кывйӧн;
“ж” пунктув киритны;

в) содтыны татшӧм сюрӧса 1.3 пункт:
“1.3. Бӧрйӧм чина йӧзлӧн да муниципальнӧй служащӧйяслӧн уджысь мынтысян фондсӧ артмӧдӧны районнӧй коэффициент да Ылi Войвыв районъясын да сыкӧд ӧткодялӧм местаясын уджалан стажысь удждон дорӧ прӧчента содтӧд мынтӧм вылӧ сьӧм тшӧт весьтӧ Россия Федерацияса оланпастэчасӧн да Коми Республикаса оланпастэчасӧн урчитӧм пӧрадокын.”;
г) “Кар кытшъясса (муниципальнӧй районъясса) муниципальнӧй юкӧнъясын муниципальнӧй служащӧйяслӧн чина оклад мында” 3 №-а таблицаын “Бӧрйӧм органын” юкӧд киритны.
2. Тайӧ шуӧмыс вынсялӧ сійӧс примитан лунсянь.

